
ESTRUCTURA E CONTIDO DO BORRADOR DO REGULAMENTO

Letrada da Federacion
de Cooperativas de Galicia

O Titulo 1I, da Lei 5/98, de Cooperativas de Galicia, adica os artigos 97 a
102, 4 creacion e regulacién do Rexistro de Cooperativas‘de Galicia.

Ainda e cando a Lei lle adica todo un titulo, o Titulo II, o Rexistro nece-
sita para a sua completa regulamentacién o desenvolvemento do contido da
Lei por medio dun Regulamento que regule polo miudo todo o que sup6n os
principios, estructura e funcionamento deste 6rgano.

A Conselleria de Xustiza Interior e Relaciéns Laborais, seguindo o esta-
blecido na Disposicion Derradeira Terceira da Lei 5/98, estd a traballar nun
borrador do Regulamento do Rexistro para desenvolver o contido da Lei nes-
ta materia.

O Borrador do Proxecto do Regulamento do Rexistro de Cooperativas de
Galicia no que estd a traballa-la Conselleria estructurase do seguinte xeito:

e Titulo Preliminar, rubricado Do Rexistro de Cooperativas de Galicia.

O Titulo Preliminar estd dividido nun Capitulo Primeiro relativo as Dis-
posiciéns Xerais, artigos 1 a artigo 7. E un Capitulo Segundo relativo 6s
Principios inspiradores da actuacion rexistral, artigos 8 a 12.

Neste Titulo se establece que o Rexistro de Cooperativas de Galicia estd
adscrito 4 conselleria competente en materia de traballo pero con natureza de
rexistro xuridico.

Informan o funcionamento deste Rexistro os principios de publicidade
formal e material, legalidade, lexitimacién, prioridade e tracto sucesivo. E di-
cir, o Rexistro de Cooperativas de Galicia estd informado no seu funciona-
mento polos principios do Rexistro Mercantil.

Asemade se define como o seu obxecto: "a inscripcion das sociedades
cooperativas galegas e das sias asociacions, asi como dos actos relativos ds
mesmas, nos termos establecidos na Lei de cooperativas de Galicia e neste
regulamento’.

Nos mesmos termos, tamén lle corresponde a legalizacion dos libros so-
ciais e contables das referidas entidades, o nomeamento de auditores e outros
expertos independentes, o deposito das contas anuais, e a publicidade e o tra-
tamento estatistico da informacion rexistral, asi como levar a cabo aquelas ac-
tuacions inherentes 6 mesmo, conforme ds disposicions que as regulen”.

Asemade o Rexistro de Cooperavias queda extructurado nun Rexistro
Central e en Seccions Provinciais segundo vina establecido na Lei 5/98.

e Titulo primeiro, rubricado Dos libros e arquivos do rexistro, que com-

prende os artigos 13 a 21.

No Rexistro de Cooperativas levaranse o Libro Diario de presentacién de
documentos, o Libro de Inscripcién de Sociedades Cooperativas, o Libro de
Legalizacions e o Libro de depésito de contas. Asemade, no Rexistro Central,
levaranse os Libros de inscripcion de Asociacions de Cooperativas e o Libro
de depdsito de Seccions de crédito.

e Titulo segundo, rubricado Das inscricions e outras funcions do rexistro.

O Titulo segundo esta dividido nun Capitulo Primeiro relativo os asentos
en xeral, artigos 22 a 27. Segundo o borrador, o Rexistro estenderd asentos
de presentacion, inscripcions, anotacions preventivas, cancelacions, e notas
marxinais.

Un Capitulo Segundo dividido en catro Seccions: a Seccion Primeira, ar-
tigos 28 e 29 relativa ¢ Asento de Presentacion; a Seccién Segunda, artigos
30 e 34 relativa d cualificacion; a Seccion Terceira, artigos 35 a 37 referida &
Denominacion das entidades cooperativas; por dltimo temos unha Seccién
cuarta, artigos 38 a 42 referida o6 procedemento. O Capitulo Terceiro, dividi-
do en tres seccions, adicase d inscricion. A Seccion Primeira comprende os
artigos 43 a 50; a Seccion Segunda os artigos 51 a 67, e a Seccion Terceira,
artigos 68 a 77.

Determina este capitulo que as inscripcions, anotacions preventivas e as
stas cancelacions practicaranse en virtude de resolucion expresa dictada pola -
autoridade administrativa da que dependa o rexistro, ou en virtude de resolu-
cion xudicial ou administrativa dictada polo érgano competente.

O Capitulo cuarto, artigos 78 a 83, € o relativo ¢ depdsito e inscripcion
das seccions de crédito. O Capitulo quinto, artigos 84 a 89, rubricase do de-
posito das asociacions cooperativas. O Capitulo Sexto, e derradeiro deste ti-
tulo, subdividese nunha Seccidn Primeira, artigos 90 a 94, rubricada da le-
galizacion dos libros e nomeamento de expertos. Nesta Seccidn,

determinanse que, as sociedades cooperativas poden solicita-lo nomeamento
de auditores e de expertos independentes 6 Rexistro Central e que o Rexistro
remitird esta solicitude 6 ICAC no caso de auditores, e 6s colexios profesio-
nais no caso doutros expertos independentes para que sexan estes 6rganos os
que procedan 4 designacion.

Nunha Seccién Segunda, artigos 95 a 100, relativa O depdsito das contas
anuais, se determina que o Consello Rector das cooperativas ou das asocia-
ciéns representativas, estara obrigado a presentar para o seu depdsito no Rexis-
tro de Cooperativas competente, dentro do prazo de dous meses contados des-
de a stia aprobacién por parte da Asemblea Xeral, as contas anuais, o informe
de xestién e o informe dos Interventores ou, de se-lo caso, o informe de audito-
rfa externa, asi como a certificacion acreditativa do nimero de socios.

Afirmase asemade que o depésito das contas ten eficacia exclusivamente
a efectos de publicidade rexistral, non validando as mesmas. Este depésito,
segundo o contido do borrador do regulamento, non presupord o cofiecemen-
to das contas por parte da autoridade administrativa, sen que poida obrigar ou
condicionar as actuaciéns deste no cumprimento da normativa vixente.

e Titulo terceiro, rubricado Da coordinacion rexistral, tratamento de datos

e publicidade informativa, artigos 101 a 109.

Se crea neste Titulo un rexistro informdtico, de caracter exclusivamente
informativo, que se actualizard periédicamente cos datos procedentes dos
distintos rexistros de cooperativas e poderd ser consultado por medios tele-
maticos.

Respecto da publicidade dos datos informativos que constan no Rexistro
Central, establece o borrador que, se realizaran mediante a expedicion de no-
tas simples, nas que se advertird sobre as limitaci6ns relativas 4 informacion
que se facilita, previa solicitude do interesado. En ningtn caso, o Rexistro
emitird certificaciéns con cargo a estes datos de cardcter informativo.

e Disposicions Adicionais, a Disposicion Adicional Primeira relativa a Incor-
poracién de medios e procedementos informdticos, ¢ a Disposicion Adicio-
nal Segunda, relativa 6 Dereito supletorio e normas complementarias.

« Disposicions Transitorias, O borrador do proxecto de Regulamento conta
con sete Disposiciéns transitorias.

A Disposicién Transitoria Primeira, relativa 6 Calendario de adaptacion
de estatutos d Lei 5/98, a Disposicion Transitoria Segunda, relativa 6 Proce-
demento de adaptacion de estatutos d Lei 5/98, a Disposicion Transitoria
Terceira, relativa 4 Disolucién de pleno dereito para o transcurso do prazo
para a adaptacion, a Disposicién Transitoria Cuarta relativa 6s Expedientes
en trdmite, a Disposicion Transitoria Quinta, relativa ds encargados dos re-
xistros, a Disposicién Transitoria Sexta, relativa & Dotacion de medios dos

rexistros, por ultimo a Disposicién Transitoria Sétima, relativa 4 Substitucion

de Libros e documentos.

* Disposicions Finais, subdivididas en Disposicion Final Primeira relativa 4
Autorizacion d Direccion Xeral de Relacions Laborais para a aprobacién
de modelos e instruccions, e Disposicién Final Segunda, relativa 4 Autori-
zacion ¢ Conselleiro de Xustiza, Interior e Relacidns Laborais para o de-
senvolvemento do regulamento.

Unha vez analizada a extructura do borrador concluimos que é un primei-
ro paso para desenvolve-lo contido da Lei 5/98. Pero entendemos que antes
da sua aprobacién como Regulamento deberfa afondar en aspectos tales
como: a cidade que serd sede do Rexistro Central, as cidades nas que estardn
ubicadas as secciéns provinciais, deberfa establecer un procedemento para a
designacion de auditores e expertos independentes no que a Administracién
fose quen nomease e notificase 0 nomeamento ds cooperativas, un procede-
mento para a correccion de erros e para a reconstruccién dos asentos do Re-
Xistro, deberfa establecer prazos para practica-los asentos rexistrais, e debe-
ria asemade contempla-la posibilidade de realizar anotaciéns preventivas
ante a existencia de defectos subsanables nos asentos.



